
IL LOD DELLAS CREATURAS.

Da
S. Franzais-ch d’Assisi.

Ottischem, omnipotaint, buntadaivel Segner,

Teis ais il lod, la gloria e I'onur e mincha benedicziun.

A tai sulet, ottischem, as confana,

Ed ingiin uman nun ais degn d'at manzunar.

Loda sajast tii, meis Segner, cun tuot tas creatiiras,
Spezialmaing il sar frar solai,

Chi fuorma il di e'ns sclerischa tras sia gliim;

El ais usché bel e gliischa cun granda splendur;

Da tai, ottischem, el ais il simbol.

Loda sajast tii, meis Segner, per sor gliina e las stailas;
In tschél las hast tii fuormadas cleras e preziusas e bellas.
Loda sajaist tii, meis Segner, pel frar vent

E per l'ajer e pel niivel el serain e tuott'avra,

Tras ils quals tii dast a tas creatiiras sustaintamaint.

Loda sajast tii, meis Segner, per nossa sor l'aua,

Chi ais usché niizzaivla ed imla e preziusa e casta.

Loda sajast tii, meis Segner, per frar {0,

Tras il qual tii sclerischast las nots,

El ais usche bel ed alleger e ferm e possant.

Loda sajast tii, meis Segner, per la sor nossa mamma terra,
Chi ans nudresch’ e guverna

E prodiia friits d'ogni sort e fluors ed erba.

Loda sajaist tii, meis Segner, per quels chi perdunan per amur da tai
E supportan malatias e tribulaziuns.

Beats quels, chi supporteran tuot in pasch,

Perché da tai, ottischem, els gnaran incorunats.

Loda sajast tii, meis Segner, per la sor nossa mort corporala,
Alla quala ingiin uman vivaint nun po smiitschar;

Povers quels chi moran nel pucha mortal!

Beats quels chi's chattaran in tia soncha volunta,

Perché la segonda mort nun als fara mal.

Lodai e benedi meis Segner e l'ingraziai

E servi ad El in grand'iimilta.
Verti da J. L.

